
АУДИТОРЛЫҚ ҚОРЫТЫНДЫ
I. Кіріспе бөлік
  1.1. Аудиторлық іс-шараның атауы: «Түркістан облысы бойынша                             2020-2025 жылдарға арналған «Нұрлы жол» мемлекеттік бағдарламасының іске асырылуына және Түркістан облысының жолаушылар көлігі және автомобиль жолдары басқармасы мен өңірдегі  жолаушылар көлігі және автомобиль жолдары саласының дамуына  бөлінген бюджет қаражаты мен мемлекеттік активтердің тиімді пайдаланылуына мемлекеттік аудит жүргізу».
1.2. Мемлекеттік аудиттің мақсаты:   

Түркістан облысында жолаушылар көлігі және автомобиль жолдары саласындағы  бюджеттік  бағдарламарға  бөлінген қаржының жұмсалуы кезінде Қазақстан Республикасының заңнамасы нормаларының сақталуына мемлекеттік аудит жүргізу.
1.3. Мемлекеттік аудиттің объектілері: «Түркістан облысының жолаушылар көлігі және автомобиль жолдары басқармасы» мемлекеттік мекемесі, Түркістан қаласы әкімдігінің «Жолаушылар көлігі және автокөлік жолдары бөлімі» мемлекеттік мекемесі, Түркістан қаласы әкімдігінің жолаушылар көлігі және автокөлік жолдары бөлімінің  «Түркістан жол қызметі» коммуналдық мемлекеттік мекемесі, «Сайрам аудандық тұрғын үй-коммуналдық шаруашылық, жолаушылар көлігі және автомобиль жолдары  бөлімі» мемлекеттік мекемесі (үстеме тексеру), «Түлкібас ауданы әкімдігінің тұрғын үй коммуналдық шаруашылық, жолаушылар көлігі және автомобиль жолдары бөлімі» коммуналдық мемлекеттік мекемесі (үстеме тексеру), «Төлеби ауданының  тұрғын үй-коммуналдық шаруашылық, жолушылар көлігі және автомобиль жолдары бөлімі» мемлекеттік мекемесі (үстеме тексеру), Түркістан облысының жолаушылар көлігі және автомбиль жолдары басқармасының шаруашылық жүргізу құқығындағы «Оңтүстік жолдары» мемлекеттік коммуналдық кәсіпорны (үстеме тексеру), Кентау қаласы әкімдігінің «Кентау қалалық тұрғын үй-коммуналдық шаруашылығы, жолаушылар көлігі, автомобиль жолдары  және тұрғын үй инспекциясы бөлімі» мемлекеттік мекемесі (үстеме тексеру).
 1.4. Мемлекеттік аудитпен қамтылған кезең: 
Аудиторлық іс-шарамен қамтылатын кезең: 01.04.2019ж - 30.06.2022 жыл  аралығы.
II.Негізгі (талдамалық) бөлік:
          2.1.  Аудиттелетін саланың жай-күйін қысқаша талдау:
Түркістан облысы бойынша тексеру комиссиясының  мемлекеттік аудит объектілерінің 2022 жылға арналған тізбесіне сәйкес, «Түркістан облысы бойынша 2020-2025 жылдарға арналған «Нұрлы жол» мемлекеттік бағдарламасының іске асырылуына және Түркістан облысының жолаушылар көлігі және автомобиль жолдары басқармасы мен өңірдегі  жолаушылар көлігі және автомобиль жолдары саласының дамуына  бөлінген бюджет қаражаты мен мемлекеттік активтердің тиімді пайдаланылуына  аудит жүргізу» аудиторлық іс-шарасы бойынша  сыртқы мемлекеттік аудит  іс-шарасы  15.08.2022 жыл - 30.09.2022 жыл аралығында жүргізілді.

Аудиторлық іс-шарамен жалпы 8 аудит объектісі қамтылды.                      (5 аудит объектісі бойынша үстеме тексеру). Оның ішінде 6 мемлекеттік мекеме, 1 коммуналдық мемлекеттік мекеме және 1 мемлекеттік коммуналдық кәсіпорны қамтылды. 
2021 жыл
268001 «Жергілікті деңгейде көлік және комуникация саласындағы мемлекеттік саясатты іске асыру жөніндегі қызметтер» бюджеттік бағдарламасы бойынша 2021 жылы бюджеттен 150 598,0 мың теңге бөлініп, 150 238,4 мың теңге игерілген, яғни жоспар 99,8%-ға орындалған. 
268002 «Көлік инфрақұрылымын дамыту» бюджеттік бағдарламасы бойынша 2021 жылы 4 500 006,0 мың теңге бөлінген. Оның ішінде ҚР Ұлттық қоры есебінен 3 000 000,0 мың теңге жоспарланып, қаржы көлемі 100,0% игерілген. Облыстық бюджеттен 1 500 006,0 мың теңге жоспарланып, 1 500 003,3 мың теңгесі игерілген. Дөңгелектеу есебінен үнемделген қаржы және К2 жүйесіндегі техникалық ақауларға байланысты 2,7 мың теңге игерілмеген.
268003 «Автомобиль жолдарының жұмыс істеуін қамтамасыз ету» бюджеттік бағдарламасы бойынша 2021 жылы жалпы 10 448 195,0 мың теңге бөлінген. Оның ішінде республикалық бюджеттен 4 855 440,0 мың теңге жоспарланып, 88,1% игерілген. ҚР Ұлттық қоры есебінен  3 878 154,0 мың теңге қаралып, 100% игерілген. Облыстық бюджеттен 1 714 601,0 мың теңге жоспарланып, 99,8% игерілген. 
268005 «Әлеуметтік маңызы бар ауданаралық (қалааралық) қатынастар бойынша жолаушылар тасымалын субсидиялау» бюджеттік бағдарламасы бойынша 2021 жылы облыстық бюджеттен 250 663,0 теңге жоспарланып, аталған қаржы толығымен 100,0% игерілген. 
268028 «Көлiк инфрақұрылымының басым жобаларын іске асыру» бюджеттік бағдарламасы бойынша 2021 жылы жалпы 1 936 882,0 мың теңге бөлінген. Оның ішінде республикалық бюджеттен 1 768 993,0 мың теңге жоспарланып, 100% игерілген. Облыстық бюджеттен 167 889,0 мың теңге жоспарланып, 100% игерілген.
268096 «Мемлекеттік-жекешелік әріптестік жобалар бойынша мемлекеттік міндеттемелерді орындау» бюджеттік бағдарламасы бойынша 2021 жылы республикалық бюджеттен өзге де шығыстарға берілетін субвенциялар есебінен 33 131 812,0 теңге жоспарланып, аталған қаржы толығымен 100,0% игерілген. 
268113 «Жергілікті бюджеттерден берілетін ағымдағы нысаналы трансферттер» бюджеттік бағдарламасы бойынша 2021 жылы жалпы 10 632 964,0 мың теңге бөлінген. Оның ішінде: республикалық бюджет – 677 740 мың теңге; ҚР Ұлттық қоры есебінен – 7 343 173,0 мың теңге; облыстық бюджет – 2 612 051,0 мың теңге. Жалпы бюджет қаржысы 100% игерілген.
2022 жыл
268001 «Жергілікті деңгейде көлік және коммуникация саласындағы мемлекеттік саясатты іске асыру жөніндегі қызметтер» бюджеттік бағдарламасы бойынша 76 148,0 мың теңге жоспарланып, 75 053,4 мың теңгесі игерілген.
268002 «Көлік инфрақұрылымын дамыту» бюджеттік бағдарламасы бойынша  2 000,0 мың теңге жоспарланып, 2 000,0 мың теңге  игерілген.

268003  «Автомобиль жолдарының жұмыс істеуін қамтамасыз ету» бюджеттік бағдарламасы бойынша 2 743 443,0 мың теңге игерілген.   

268005 «Әлеуметтiк маңызы бар ауданаралық (қалааралық) қатынастар бойынша жолаушылар тасымалын субсидиялау» бюджеттік бағдарламасы бойынша 136 811,0 мың теңге жоспарланып толығымен  игерілген.

268028 «Kөлiк инфрақұрылымының басым жобаларын іске асыру» бюджеттік бағдарламасы бойынша 188 767,0мың теңге жоспарланып,  20 149,0 мың теңгесі  игерілген.

268113 «Төменгі тұрған бюджеттерге берілетін нысаналы ағымдағы трансферттер» бюджеттік бағдарламасы бойынша 781 453,0 мың теңге мемлекеттік аудитпен камтылды.

2021 жылы автомобиль жолдары саласын дамытуға бюджеттен 36,5 млрд.теңге (РБ – 15,3 млрд.теңге; ҚР Үкіметі резерві – 1,7 млрд. теңге;                          ОБ – 5,4 млрд.теңге; аудан-қала бюджеттері (субвенция) – 7,3 млрд.теңге, «Ауыл-Ел бесігі» - 6,8 млрд.теңге) бөлініп, құрылыс-жөндеу жұмыстарымен жалпы 688 нысан н/е 2070,9 шқ. жолдар мен көшелер қамтылған (591 нысан н/е 1189,1 шқ. пайдалануға берілген):
Оның ішінде: 
Облыстық маңызы бар жолдар – 17,2 млрд.теңге   (РБ – 13,5 млрд.теңге; ОБ – 3,4 млрд.теңге, ҚР Үкіметі резерві – 0,3 млрд. теңге) бөлініп, 53 нысан (4 көпір) н/е 1061,7 шқ. жол құрылыс-жөндеу жұмыстарымен қамтылуда (18 нысан (3 көпір) н/е 351,3 шқ. пайдалануға берілген).
Аудандық маңызы бар жолдар – 2,8 млрд.теңге (РБ – 1,8 млрд.теңге; ОБ – 0,7 млрд.теңге; аудан-қала бюджеттері (субвенция) – 0,3 млрд.теңге) бөлініп, 27 нысан (4 көпір) н/е 87,0 шқ. жолда күрделі ж/е орташа жөндеу жұмыстары жүргізілуде (12 нысан (3 көпір) н/е 33,8 шқ. пайдалануға берілген).
3) Елді мекен көшелеріне ағымдағы жылы 16,5 млрд.теңге (ОБ – 1,3 млрд.теңге; «Ауыл-ел бесігі» – 6,8 млрд.теңге; аудан-қала бюджеті (субвенция) - 7,0 млрд.теңге; ҚР Үкіметі резерві – 1,4 млрд. теңге) бөлініп, 608 нысан н/е 922,2 шқ. елді мекен көшелері құрылыс-жөндеу жұмыстарымен қамтылды (561 нысан н/е 804,0 шқ. пайдалануға берілген):
облыстық трансферт есебінен – 20 нысан н/е 38,7 шқ. көшелердің орташа жөндеу жұмыстарына 1,3 млрд.теңге бөлінген (13 нысан н/е 18,5 шқ. пайдалануға берілген).
«Ауыл – Ел бесігі» бағдарламасы аясында 2021 жылы 268 нысанда (379,4 шқ.) жөндеу жұмыстарын жүргізуге бюджеттен –  6,8 млрд. теңге қаржы қаралған. Жыл қорытындысымен 254 нысан н/е  326,5 шқ. көше пайдалануға берілген.
Аудан, қала бюджеті/субвенция есебінен 7,0 млрд.теңге бөлініп,              319 нысан н/е  497,6 шқ. жөндеу жұмыстары жүргізілуде (294 нысан н/е            459,0 шқ. пайдалануға берілген).
ҚР Үкіметі резервінен – 1 нысан н/е 6,5 шқ. құрылыс жұмысына 1,4 млрд.теңге бөлінді. Нысан 2022 жылға өтпелі. 
2022 жылы автомобиль жолдары саласын дамытуға бюджеттен 53,0 млрд.теңге (РБ – 27,2 млрд.тг; ОБ – 11,8 млрд. тг; «Ауыл – Ел бесігі» – 5,1 млрд. тг; аудан,қала бюджеті/субвенция – 8,9 млрд. тг) бөлініп, құрылыс-жөндеу жұмыстарымен жалпы 767 нысан н/е 1965,7 шқ. жолдар мен көшелерді қамту жоспарлануда. Жыл қорытындысымен 703 нысан н/е 1467,3 шқ. жол мен көше пайдалануға тапсырылады деп көзделуде.
Оның ішінде: 
Облыстық маңызы бар жолдар – 24,8 млрд.теңге                                           (РБ – 19,3 млрд. тг; ОБ – 5,5 млрд. тг) бөлініп,  52 нысан н/е 879,2 шқ. (5 көпір; 17 ЖСҚ; күтіп-ұстау) жол құрылыс-жөндеу жұмыстарымен қамтылады (532,9 шқ. н/е 35 нысан пайдалануға беріледі).
Аудандық маңызы бар жолдар – 5,6 млрд.теңге (РБ –  4,3 млрд. тг;         ОБ – 1,1 млрд. тг; аудан,қала бюджеті/субвенция – 0,2 млрд.тг ) бөлініп,               41 нысан н/е 158,7 шқ. (7 көпір; 1 ЖСҚ; Сауран күтіп-ұстау) жолда күрделі ж/е орташа жөндеу жұмыстарымен қамтылады (59,7 шқ. н/е 18 нысан пайдалануға беріледі).
Елді мекен көшелеріне ағымдағы жылы 22,6 млрд.теңге қаралып,                       674 нысан н/е 927,8 шқ.  (874,7 шқ. н/е 650 нысан пайдалануға беріледі) елді мекен көшелері құрылыс-жөндеу жұмыстарымен қамтылуда.
республикалық бюджет есебінен – 3,6 млрд.тг бөлініп, 3 нысан немесе             10,0 шқ. көше (нысандар өтпелі);
облыстық бюджет есебінен – 5,2 млрд.тг бөлініп, 110 нысан н/е 90,9 шқ          (1 көпір, Кентау МЖӘ) (73,2 шқ. н/е 99 нысан пайдалануға беріледі);
«Ауыл – Ел бесігі» бағдарламасы аясында – 5,1 млрд.тг бөлініп,                 192 нысан н/е 251,7 шқ (226,3 шқ. н/е 182 нысан пайдалануға беріледі);
аудан,қала бюджеті/субвенция – 8,7 млрд.тг бөлініп, 369 нысан н/е   575,2 шқ. (нысандар жыл қорытындысымен пайдалануға беріледі).


2.2. Мемлекеттік аудиттің негізгі нәтижелері

Осы  аудиторлық іс-шарамен жалпы  тексеру кезеңіне 74 912 143,7 мың теңге (республикалық бюджет қаражаты 18 103 772,0 мың теңге) қамтылды, оның ішінде 01.04.2019 жыл - 31.12.2019 жыл кезеңі бойынша  9 430 536,7 мың теңге (оның ішінде республикалық  бюджеттен  2 099,0 мың теңге), 2020 жыл кезеңі бойынша 7 782 682,0 мың теңге (оның ішінде республикалық бюджеттен 6 032 371,0 мың теңге), 2021 жыл кезеңі бойынша 48 380 307,0 мың теңге (оның ішінде республикалық бюджеттен 8 983 341,0 мың теңге), 01.01.2022 жыл - 30.06.2022 жыл кезеңі тексеру кезеңіне                     9 318 618,0 мың теңге (оның ішінде республикалық бюджеттен 3 085 961,0 мың теңге)  қамтылды.
Жалпы аудитпен қамтылған объектілердің ішінде 4 аудит объектісінде бухгалтерлік есепті жүргізу және қаржылық есептілікті жасау кезіндегі анықталған қаржылық бұзушылықтар сомасы барлығы 80 426 386,8 мың теңгені құрады. Оның ішінде аудиторлық іс-шара барысында барлығы 7 056 943,8 мың теңге қалпына келтірілген. 
Рәсімдерді орындау тәртібінің бұзылуы бойынша жалпы 30 бірлік бұзушылық фактілері 5 аудит объектілерінде орын алған. 
Бухгалтерлік есепті жүргізу және қаржылық есептілікті жасау кезіндегі анықталған қаржылық бұзушылықтарды талдап айтсақ:
 І. Бухгалтерлік есепті жүргізу және бюджеттік, қаржылық есептілікті жасау кезінде 4 мекемеде жалпы 80 426 386,8 мың теңгеге қаржылық бұзушылықтар анықталған, атап айтқанда:
1) «Түркістан облысының жолаушылар көлігі және автомобиль жолдары басқармасы» мемлекеттік мекемесі бойынша «Түркістан қаласында халықаралық әуежай салу, пайдалану және басқару» мемлекеттік–жекешелік әріптестік нысанының облыстық коммуналдық меншікке қабылдау туралы Түркістан облысы әкімінің 2021 жылғы 17 ақпандағы №46 қаулысының негізінде 2021 жылдың 16 наурызында қабылдау-тапсыру актісі түзілген, алайда басқарма тарапынан бухгалтерлік есепке 73 369 443,0 мың теңгенің негізгі қорлары бухгалтерлік шоттарына  кіріске алынбағаны анықталды.

(Қазақстан Республикасы Қаржы министрінің 2010 жылғы 03 тамыздағы №393 бұйрығымен бекітілген Мемлекеттік мекемелерде бухгалтерлік есепке алуды жүргізу қағидаларының 1 тараудың 3 тармағының 1) тармақшасы, 236, 237, 238, 239, 243, 244, 245, 247, 282, 283-тармақтарының талаптары сақталмаған және Қазақстан Республикасы Қаржы министрінің 2010 жылғы 15 маусымдағы №281 бұйрығымен «Мемлекеттік мекемелердің бухгалтерлік есеп шоттары жоспарын бекіту туралы» бекітілген 3-қосымшасының 421 реттік санында көрсетілген бухгалтерлік корреспонденциясы әр негізгі құрал бойынша жеке –жеке  беріле  отырып негізгі құралдардың шоттары бойынша бухгалтерлік есепке кіріске алынбаған).

2) «Түркістан қаласы жолаушылар көлігі және автомобиль жолдары» мемлекеттік мекемесі бойынша 3 515 099,9 мың теңгеге  мекеме тарапынан мердігер «Ақсемсер» ЖШС–мен 2021 жылдың 25 маусымында №045/34 келісім шарт  жасалған. Алайда мекеме тарапынан жалпы 3 382 171,0 мың теңгеге жүргізілген жарықтандыру жұмыстары 7140 «Өзге операциялық шығыстар» шотына негізсіз есептен шығарылған. Аяқталмаған және аяқталған, бірақ пайдалануға тапсырылмаған құрылыс және қайта жөнделген объектілер бойынша шығындар келесі жылдың балансына ауысуы қажет. Мекеме тарапынан «Түркістан қаласындағы көшелерді орташа жөндеу (көшелерді жарықтандыру) жұмыстары бойынша атқарылған жұмыстар сомасы жалпы 3 515 099,9 мың теңге 2411 «Аяқталмаған құрылыс» шотының дебеті және 3210 «Жеткізушілерге және мердігерлерге қысқа мерзімді кредиторлық берешек» шотының кредиті бойынша бухгалтерлік корреспонденциясы берілмеу себебінен, негізсіз есептен шығарылып, мекеменің бухгалтерлік балансында  «Аяқталмаған құрылыс және күрделі салымдар» 115 қатардағы 3 515 099,9  мың теңгеге бұрмаланғаны анықталды.

(Қазақстан Республикасының 2008 жылғы 04 желтоқсандағы  №95-IV Бюджет кодексінің 115-бабының 2-тармағы, 116-бабы, 117-бабының 3-тармағы, Қазақстан Республикасы Қаржы министрінің 2010 жылғы 03 тамыздағы №393 бұйрығымен бекітілген Мемлекеттік мекемелерде бухгалтерлік есепке алуды жүргізу қағидаларының                 3-тармағы 43) тармақшасының, 142, 272 тармақтары).
3) Түркістан қаласы әкімдігінің жолаушылар көлігі және автокөлік жолдары бөлімінің «Түркістан жол қызметі» коммуналдық мемлекеттік мекемесі түнгі жарық шамдарды күтіп баптау жұмыстарын ұйымдастырып, үздіксіз істеуін қамтамасыз еткен. Бірақ өткізу-қабылдау актісі жасалғанымен, мекеменің  тенгеріміне 2 892 425,60 мың  тенгеге кіріске алынбаған. Яғни, 2330 «Ұзақ мерзімді активтердің тенгерімдік құнын кіріс есебіне алу» қосалқы шотының дебетінде және 6330 «Өтеусіз түрде алынған активтерден алынатын кірістер» шотының кредиті бойынша 2 892 425,6 мың тенгеге корреспонденция берілмей, мекеменің қаржылық есептілігіне енгізілген көрсеткіштердің анықтылығы және толықтылығына сонымен қатар, есепті кезеңінің қаржылық нәтижесіне әсер етіліп бұрмаланған есептілік жасағаны анықталды.
(Бұл ретте, Қазақстан Республикасының 2007 жылғы 28 ақпандағы  №234 «Бухгалтерлiк есеп пен қаржылық есептiлiк туралы»  Заңының 6 бабы  3 тармағы                                    1) тармақшасының  талаптары  бұзылған).

4) «Түлкібас ауданы әкімдігінің тұрғын үй-коммуналдық шаруашылық, жолаушылар көлігі және автомобиль жолдары бөлімі» коммуналдық мемлекеттік мекемесі тарапынан «ОҚО, Түлкібас ауданы «Тастыбұлақ- Көксағыз- Майтөбе- Қожамберді» аудандық маңызы бар автомобиль жолын күрделі жөндеу жұмыстары 2021 жылдың 1 қарашасында нысанды пайдалануға қабылдау актісімен қабылданып алынған. Алайда 649 418,3  мың теңге мекеменің теңгеріміне алынбағаны анықталды. 
(Бұл ретте, Қазақстан Республикасы Қаржы министрінің 2010 жылғы                     03 тамыздағы №393 бұйрығымен бекітілген Мемлекеттік мекемелерде бухгалтерлік есепке алуды жүргізу қағидаларының 3-тармағы 43) тармақшасының және Қазақстан Республикасы Қаржы министрінің 2017 жылғы 01 тамыздағы №468 бұйрығымен бекітілген «Қаржылық есептілік нысандарын және оларды жасау мен ұсыну қағидаларына»  қағидаларының 27 тармақтарының талаптары сақталмай, 01.01.2022 жылғы жағдай бойынша бухгалтерлік баланстың «Негізгі құралдар» бабы (жол коды 114 КЕБ-1 нысан) 649 418,3 мың теңгеге бұрмалаушылыққа жол берілген). 

Рәсімдерді орындау тәртібінің бұзылуы бойынша жалпы 30 бірлік бұзушылық фактілері 5 объектіде орын алған. Оның ішінде:
1. Бухгалтерлік есепті жүргізу мен қаржылық есептілік бойынша                    23 бірлік 5 мекемеде анықталған: 

1) Түркістан облысының жолаушылар көлігі және автомобиль жолдары басқармасы бойынша 10 бірлік;
2) Түркістан қаласы әкімдігінің жолаушылар көлігі және автомобиль жолдары бөлімі бойынша 7 бірлік;
3) Түркістан қаласы әкімдігінің жолаушылар көлігі және автомобильдер жолдары бөлімінің «Түркістан жол қызметі» коммуналдық мемлекеттік мекемесі бойынша  3 бірлік;
4) Түркістан облысының жолаушылар көлігі және автомбиль жолдары басқармасының шаруашылық жүргізу құқығындағы «Оңтүстік жолдары» мемлекеттік коммуналдық кәсіпорны бойынша 2 бірлік;

5) «Түлкібас ауданы әкімдігінің тұрғын үй-коммуналдық шаруашылығы, жолаушылар көлігі және автомобиль жолдары бөлімі» коммуналдық мемлекеттік мекемесі бойынша 1 бірлік.
2. Бюджет қаражатын және активтерді пайдалану кезіндегі бюджет заңнамасы және өзге де заңнама бұзушылықтары бойынша                        7 бірлік 2 мекемеде анықталған:
1) Түркістан облысының жолаушылар көлігі және автомобиль жолдары басқармасы бойынша 4 бірлік;
2) Түркістан қаласы әкімдігінің жолаушылар көлігі және автомобильдер жолдары бөлімінің «Түркістан жол қызметі» коммуналдық мемлекеттік мекемесі бойынша  3 бірлік; 
2.3. Мемлекеттік аудит объектілері қызметінің әлеуметтік-экономикалық дамуға әсерін бағалау (өңірлік және (немесе) елдік бөліністе) 
2019 жылы атқарылған жұмыстар туралы.

Түркістан қаласында жалпы ұзындығы 845 шқ құрайтын 875 көшелер бар. Оның ішінде:- 227,9 шқ (27%) – асфальт, 461,3 шқ (54,6%)-шағал тас, 155,8 шқ (18,4%)- топырақ жол. 2019 жылы жалпы жолдарды күрделі және орташа жөндеу жұмыстарына 9 679,63 млн.теңге қаржы қаралған. Оның ішінде күрделі жөндеуге 4 120,5 млн.теңге, орташа және ағымдағы жөндеу жұмыстарына 5 559,1 млн.теңге қаржы  (ОБ-6536,3 млн.теңге, ЖБ-1624,3 млн.теңге).

Аталған қаржыға 15,51 шқ. күрделі жөндеу (4 көше), 69,68 шқ. орташа жөндеу (62 көше) жұмыстары жүргізілген. Сонымен бірге 102,4 шқ аяқ жолдар, 67,9 шқ түнгі жарықтандыру жүйесі, 55,7 шқ суағар науа (лоток), 26,9 шқ вело жолдар жүргізілген.
2018 жылдың қараша айында Шекті-Тілеу Жібек жолы (3,8 шқ), Майкотов (3,6 шқ) көшелеріне күрделі жөндеу жұмыстары бастау алған болатын. Бұл жұмыстар 2019 жылы толық аяқталған. Сонымен қатар Б.Саттарханов даңғылы (5,2 шқ) мен Шәуілдір тас жолы (3,03) нысдарының күрделі жөндеу жұмыстары толық аяқталған. 

Қаланың орталық аумағында орналасқан және орташа жөндеу жұмыстары қажет етілетін 69,68 шақырымды құрайтын 62 көшеге 5,56 млрд. теңге бөлініп, орташа жөндеу жұмыстары 5 аумаққа бөлініп жүргізілген. Орташа жөндеу жұмыстарының барысында 81 шқ аяқ жолдар, 25,12 шқ түнгі жарықтандыру жүйесі, 21,5 шқ суағар науа (лоток), 23,4 шқ вело жолдар жүргізу жоспарланып, жұмыстар толығымен аяқталған. 

2019 жылы қалада жол инфрақұрылымын дамыту мақсатында атқарылған жұмыстардың нәтижесінде қаланың 57,1 шқ жолы қайта жаңартылып, ал жаңадан 28,1 шқ жол салынған. 2019 жылы атқарылған жұмыстардың қорытындысына сәйкес:- 256 шқ (30,3 %) – асфальт,  475,3 шқ (56,25 %) - шағал тас,- 113,7 шқ (13,45 %) - топырақ жол  саналып, асфальт жолдар 3,3 % пайызға, тас жолдар 1,65 % пайызға өскен.

Жалпы Түркістан қаласындағы 875 көшенің 52 көшесі жарықтандыру жүйесімен қамтылған. Оның барлығы дерлік ескі жарық бағаналарымен жабдықталған. Атқарылып жатқан көшені орташа жөндеу жұмыстары барысында 25,12 шақырымды құрайтын 31 көшеге (1211 дана бағана) замануи үлгідегі  жарық үнемдеуші диотты жарық шамдарына ауыстыру жұмыстары жүргізілген. Орталық көшелерден демонтаждалған бағаналар, қайта жаңартылып ішкі көшелерге орнатылған. 
Сонымен қатар, қалада 2019 жылы жалпы 27 бағдаршам нысаны болған.  Ағымдағы жылы жүргізілген орташа жөндеу және қайта жаңғырту жұмыстарының барысында бағдаршамдар  нысандарының саны 53 нысандарға көбейтілген. Оның ішіндегі 41 нысанда транспорттық бағдаршамдар, ал қалған 12 нысанда жаяу жүргіншілерге арналған бағдаршамдар. Орнатылатын бағдаршамдардың барлығы заманауи, бір орталықтан басқарылатын автоматтандырылған жүйеде басқарылады.
2019 жылы қала әкімінің, қала аумағындағы жаяу жүргіншілір өткелдерін айсайын жаңарту жөніндегі тапсырмасына сәйкес, қала көшелеріне жалпы саны 50 жаяу жүргіншілер жолағы жаңартылған. 2 автотұрақ орнына жол белгісі қойылған. Сонымен қатар жаңа оқу жылы қарасаңында қала көшелеріне және мектеп, балабақшалар алдына: жалпы саны 45 жаяу жүргіншілер жолағы жаңартылды.  
Сондай-ақ, 200 дана жол белгілері орнатылған. 77 дана бағдаршамдар боялған. 26 дана арка бұзу жұмыстарын жүргізілген, Батыс Қытай, Батыс Еуропа, ХҚТУ тас жолының қиылысқан жеріне  бағдаршам орнатылған. 
Тұран елді мекеменінде 1 дана жарықтандыру бағанасы, Тәуке хан даңғылына 1 дана жарықтандыру бағанасы, Тәуке хан даңғылында 2 дана жарықтандыру бағанасы орнатылған. Алтын көпірде 28 дана көше жарықтары жаңартылған. Қазыбек би көшесі мен Шектілеу көшесі бойындағы ескі бағдаршамның бір жағы алынған. Жолбарысхан көшесінен 16 дана көше жарықтары алынып, жаңартылып, жарық көзіне қосылып, сұр түске боялған. Түркістан қаласында жарықтандырылған көше саны- 89, жарық шам бағаналарының саны- 4817-ні құраған. 2019 жылға дейін жол белгілері қаланың тек басты көшелерінде болған. 
Түркістан қаласы бойынша 2019 жылға дейін  жол жүруді реттеуші 15 бағдаршам болған.  Барлық қаладағы мектептердің алдына жол кедергісі қойылып, қажетті белгілермен қамтамасыз етілген.  Түркістан қаласында 2019 жылы жаңа үлгідегі 10 дана автобус аялдамалары қойылған. Одан басқа 16 автобус аялдамаларын мекеменің өз күшімен орнатылған. Осы аялдамалар мекеме жұмысшыларымен апта сайын екі мәрте жуылып тазалануда және күтіп бапталуда.                                     

2020 жылы атқарылған жұмыстар туралы.

Түркістан қаласына қарасты 875 көше, 845 шақырым жол бар. Оның 301 шақырымы асфальтты (35,6%), 296,9 шақырымы тас жол (35,2%),                           361,7 шақырым топырақ (29,2 %) жол.2020 жылы жол саласын дамыту және қала көшелеріне күрделі және орташа жөндеу жұмыстарын жүргізу үшін бюджет есебінен 11 807,8 млн теңге қаржы бөлінген. Оның ішінде: 2 көшені (Б.Саттарханов даңғылы, Отырар ауданынан кіре беріс жол) күрделі жөндеу жұмыстарына 821,8 млн теңге, 2 көшенің (Жібек жолы көшесі, М32 автодәлізі мен Майкотов көшесі аралығындағы автожол) құрылысына 1 821,4 млн теңге, 81 көшені орташа жөндеу жұмыстарына 5 606,6 млн теңге, 124 көшенің жарықтандыру жұмыстарына 3 000,0 млн. теңге, 70 көшенің тас төсеу жұмыстарына 222,9 млн теңге, қала көлеміндегі көшелерді ағымдағы жөндеуге 109,6 млн теңге қаралған. Жыл қорытындысымен атқарылған жұмыстардың нәтижесіне сәйкес, жалпы 106,3 шақырым құрайтын 81 көшеде жұмыстар толық аяқталған. Орташа жөндеу жұмыстарының барысында 106,3 шқ құрайтын 81 көшесінде (100%) асфальт жабындысы төселіп, аяқ жолдар салынған және 7,6 шқ. құрайтын 4 басты көшеге веложолдар, 2,4 шақырым суағар науа және барлық көшелерде сарқынды су жүйесіне арналған футляр және жол белгілері орнатылған.Сонымен қатар, 41 шқ. құрайтын 63 көшеге тас төсеу жұмыстары жүргізілген. Бөлінген қаржы 222,9 млн. теңге. Сонымен қатар, Батыс Еуропа - Батыс Қытай автожолынан Майкотов көшесіне дейінгі автожолының жалпы ұзындығы 6,5 шқ. Сол нысанның 2,6 шқ аумағының (бірінші аумағында) жол негізі әзірленіп, жүріс бөлігіне қара қиыршықты (черный щебень) және ірі түйіршікті асфальт (крупнозернистый асфальт) жабын төселген.  Сонымен қатар, науа (лоток) және аяқ жол мен вело жолдың жиектастары орнатылған.Ал, нысанның 3,9 шқ (екінші аумағында) жол негізін әзірленіп, қара қиыршықты (черный щебень) және ірі түйіршікті асфальт (крупнозернистый асфальт) жабыны төселген.Жобаның құны 2,8 млрд. теңге, 2020 жылға облыстық бюджет есебінен  1,0 млрд. теңге қаралып, толық игерілген. (нысан 2021 жылға өтпелі). Жібек жолы көшесін қайта жаңғырту (М.Абенов көшесінен Б.Саттархановқа дейінгі аралығы) нысанының ұзындығы 1,53 шқ. Жалпы қаржы көлемі 755,33 млн. теңгені құраған. Автокөлік жолы 2 жолақты жолдан, 4 жолақты жолға кеңейтіліп, аяқ жол мен вело жолақ салынып, суағар науалар орнатылған. Сонымен қатар, жаңадан жарықтандыру жүйесі жүргізілген. Жобаға жергілікті бюджет есебінен 350 млн. теңге бөлініп (46,3% қаржы бөлінген), толығымен игерілген. 

Түркістан қаласы көшелеріне жарықтандыру жұмыстарын жүргізу     «Ақсемсер-Стройсервис» ЖШС мекемесі тарапынан Түркістан қаласының 124 көшесінде жарықтандыру жұмыстары жүргізілген. (оның  81-і  орташа жөндеу жұмыстары жүргізіліп жатқан көшелер, ал қалған 42-і жарықтандыру жүргізілмеген өткен жылдары орташа жөндеуден өткен көшелер). Құрылыстың құны - 3 млрд.тенге. 124 көшеде жарықтандыру жұмыстары толықтай аяқталып (100 %), қаржы толық игерілген.

Сондай-ақ, бюджет есебінен қала көшелеріне 17 дана автобус аялдамаларына орнату мақсатында 60,5 млн. теңге қарастырылып, аялдамалар Б.Саттарханов даңғылы мен Әмір Темір және Шекті Тілеу- Жібек жолы көшелеріне орнталған. 

                                 2021 жылы атқарылған жұмыстар

Орташа жөндеу жұмыстары 2021 жылы Түркістан қаласына қарасты  15,1 шқ. құрайтын 11 көшеге орташа жөндеу жұмыстары жүргізілген. Орташа жөндеу жұмыстары коммуникациялық жүйелері (ауыз су, сарқынды су, газ) толығымен аяқталған көшелер болып табылады. 

Түркістан қаласында топырақ жолдардың санын азайтып, тас жолдарыдың саны мен сапасын арттыру мақсатында 2021 жылы 158 шқ. құрайтын 185 көшеге тас төсеу жұмыстары жүргізілген. 

Құрылыс және Реконструкциялау Батыс Еуропа - Батыс Қытай автожолынан Майкотов көшесіне дейінгі автожолының құрылысы. Нысанның жалпы ұзындығы 6,5 шақырым. Нысанның 6,5 жүріс бөлігіне асфальт жабыны  толық төселген. Сонымен қатар, науа (лоток) және аяқ жол мен вело жолдар толық салынған. Жібек жолы көшесін қайта жаңғырту (М.Абенов көшесінен Б.Саттархановқа дейінгі аралығы) нысанының ұзындығы 1,53 шақырым құрылыс жұмыстары толығымен аяқталған.


Жарықтандыру жүйесі 2021-2022 жылдар аралығында Түркістан қаласында 267 шқ құрайтын 201 көшеге жарықтандыру жүйесін жүргізу жоспарланып, 147,8 шқ құрайтын 155 көшесіне жарықтандыру жүйесі жүргізілген.

 2021 жылы Түркістан қаласындағы жол қауіпсіздігін қамтамасыз ету мақсатында, Қазыбек би көшесімен Жармұхамбетов көшесінің қиылысына                   Т-тәрізді транспорттық бағдаршам нысаны орнатылған. Сондай-ақ, 2021 жылдың қараша айында, Түркістан қаласының Тәуке хан даңғылымен Сайрам көшесінің қиылысына бағдаршам нысаны орнатылған.   

2021 жылы қалаішілік 15 көшеге көктем және күз мезгілдерінде 2 мезгіл жол бөлу сызбалары жүргізілді. Жалпы көшелерге жол бөлу жұмыстарын жүргізуге жергілікті бюджеттен 76,0 млн теңге қаржы қаралып, толығымен игерілген.

2021 жылы Түркістан қаласындағы жол қауіпсіздігін қамтамасыз ету мақсатында, 550 дана жол белгілері орнатылған. Жол белгілерін орнату полиция департаменті мен полиция басқармасы тарапынан ұсынылған ұйғарымдарға сәйкес жүргізілген. 

Мектеп жасындағы балалардың жол қауіпсіздігін қамтамасыз ету мақсатында 2021 жылы 27 орынға жасанды жол кедергісі орнатылған. Жасанды жол кедергілері мектеп нысандарына екі жақтама орнатылған. 
Ата түрік, Әйтеке би, Ғ.Мүсірепов, Төле би, Тыныштыкулов, С.Қожанов, Байбұрт, Т.Нышанов,Әмір Темір, Макотов, Шекті Тілеу көшелерінің жолақтары жаңартылып, жол белгілері орнатылған. Қаладағы мектептердің алды жол кедергілері орнатылған. Б.Саттарханов даңғылы Тәукехан, с.Қожанов, Байбұрт көшелерінің велосипед сызықтарын сырлау  жұмыстары жүргізілген. 
2021 жылы СИП электр кабелдерін С.Қожанов, Байбурт, Қазыбек би, Шекті Тілеу көшелерінің жарық шамдарының бағанасына жоғары жағынан жүргізілген. Оған 6500 метр СИП кабелі жұмсалған. Қала көшелерінің 700 дана көше жарық шамдары ауыстырылған. 306 дана жол белгілері алынған, соның 127 данасы қойылған Шекті Тілеу, Макөтов көшелерінің 440 дана бағаналарының 330 данасы сырланған. 
Түркістан қаласында Тауке Хан, С.Ерубаев, О.Жарылқапов, Б.Саттарханов көшелеріне жаңадан 21 дана жаңа бағдаршам қойылған. Одан шыққан ескі   15 бағдаршамдар басқа көшелерге қойылған. Одан басқа 11 дана жаяу жүргіншілер бағдаршамы  қойылған. 2021 жылы 21577 м жолақ сызылып және 16890 м2 вело жол жаңаланып, сырланған. Жалпы 429,74 км. 412 көшеге 12845 дана бағана, 14853 дана жарық шамдар орнатылған.
2022 жылдың 1-ші жарты жылдығында атқарған жұмыстары.
Тас төсеу жұмыстар  2022 жылы қала аумағындағы топырақ жолдардың пайызын азайта отырып, тас төселген көшелердің саны мен сапасын арттыру мақсатында,  жыл басынан бері 94 шақырымды құрайтын 143 көшеге тас төсеу жұмыстары жүргізілген. Оның ішінде 80 шқ шағал тас болса, 14 шқ қиыршық тас (щебень). Тас төсеу жұмыстары қала аумағындағы 6 сектордағы топырақ көшелерде жүргізілген. Жыл соңына дейін, 172 шқ жолдарға тас төсеу жұмыстары жүргізу жоспарланған.

Ағымдағы жылы қала аумағындағы мактептер маңындағы 64,5 шқ құрайтын 54 көшеге аяқжол (тротуар) құрылысын жүргізу жоспарланған болатын. Соның, 1-ші жарты жылдықта 32,8 шқ құрайтын 27 көшесі аяқжолмен қамтылып, 15 көшеде құрылыс жұмыстары жүргізілген. Ағымдағы жылдың қыркүйек айының соңына дейін, жалпы аяқжол құрылысын толығымен аяқтау жоспарлаған. Сондай-ақ, 2022 жылы қосымша 5 көшеде аяқжол құрылысын жүргізу жоспарланған. Олар Отырар секторына қарасты Ойсыл қара, Келес, Балқаш көшелері, Сауран секторына қарасты Ш.Құдайбердіұлы көшесі, Бірлік секторына қарасты Атабай тас жолы. 

2021-2022 жылдар аралығында қала аумағындағы 267 шқ құрайтын 216 көшені жарықтандыру жүйесімен қамтамасыз ету жоспарланған.  Нысанның құрылыс жұмыстары толғымен аяқталған. Атап айтқанда, 200 көше қуат көзіне қосылған. 2022-2023 жылдары Түркістан қаласында 277,2 шқ құрайтын 272 көшеде жарықтандыру жүйесін жүргізу жоспарланған. 

2022 жылы қала аумағындағы сарқынды су жүйесі жүргізілген сондай-ақ, қоғамдық көліктер қатынайтын 46,4 шақырымды құрайтын 40 көшеге орташа жөндеу жұмыстарын жүргізу жоспарланған. Соның 7 көшесінде (Қызылкөл, Сарыжылға, М.Төлебаев, Әубәкір қары, Ы.Алтынсарин, Қазыбек би - А.Юсупов аралығындағы көше, Асан қайғы - Құрбан ата аралығындағы көше) орташа жөндеу жұмыстары іске асырылған. Қалған көшелерде орташа жөндеу жұмыстары сарқынды су жүйесінің сервистік (абоненттік қосылым) жұмыстары жүргізілуне байланысты уақытша тоқтатылған. Абоненттерді сарқынды су жүйесіне қосу жұмыстары аяқталған көшелерде  (Құрбан ата, М.Жалил, Ж.Баласағұн) орташа жұмыстары басталған. Сондай-ақ, қосымша Отырар секторына қарасты сарқынды су жүйесі аяқталған 2 көшеде (Аликенхан, Байдибек ата) орташа жөндеу жұмыстарын жүргізу жоспарланған.
Түркістан қаласында бұрынғы жылдары ұзындығы 140км құрайтын жарықтандырылған 89 көше болған, ал 2022 жылы көше саны 414 жетіп, ұзындығы 519 км артқан.
  Қала көшелерінің бойында 17587 темір бағана және 19595 жарық шамдарына  күтіп баптау жұмыстары жасалынуда. Жарықтандыру жүйесіне қызмет етуші 75 дана трансформатор жұмыс істеп тұр.2019 жылға дейін жол белгілері қаланың тек басты көшелерінде болған болса, қазіргі таңда қаламның абаттандыру бағдарламасына байланысты басқа қосымша көшелергеде қойылған. Сонымен бірге  қалаға жол белгілері жаңадан қойылып, жолақ сызықтары 116 км үздіксіз, 100 км үзілген сызық, 81235 м/кв жаяу жүргінші сызық сызылған. 2022 жыл басынан Б.Саттарханов даңғылы Ә.Темір, Байбұрт, С.Қожанов, О.Жарлықапов, Т.Нышанов, Төле Би, Әл-Фараби, Н.Төреқұлов, Қазыбек Би, Шекті Тілеу, Жібек Жолы көшелерінің жол сызықтары жаңаланып, ескірген жол белгілері жаңартылған. 2022 жылдың 1 тоқсанында  530 жол белгісі жаңартылып қойылған.
 Түркістан қаласы бойынша бағдаршамдар саны 51 жетіп отыр, оның ішінде 10 данасы жаяу жүргіншілер, 41 дана транспорт бағдаршамына көбейіп отыр. Қазіргі таңда 7 дана жаңа бағдаршам қою жұмыстары жоспарланған.
Барлық қаладағы мектептердің алдына жол кедергісі қойылып, қажетті белгілермен қамтамасыз етілген. 2022 жылдың 2-ші жарты жылдығында Түркістан қаласына жаңа үлгідегі  автобус аялдамаларын қою жоспарланған. 

Жалпы осы мемлекеттік аудитпен қамтылған кезең аралығында мекеменің жоспарланған қаржылардың игерілгенін және қаланың жолаушылар көлігі және автомобиль жолдары  саласының дамуына тигізген әсерін, жеткен жетістіктерін, атқарған жұмыстарына баға бере отырып, жоспарланған және алынған нәтижелердің оларға қол жеткізу үшін пайдаланылған  ресурстар саралай  келе  мекеме  қызметі тиімді  деп  бағаланады.
IІІ. Қорытынды бөлік
3.1 Мемлекеттік аудит барысында қабылданған шаралар:
Түркістан облысы бойынша 2020-2025 жылдарға арналған «Нұрлы жол» мемлекеттік бағдарламасының іске асырылуына және Түркістан облысының жолаушылар көлігі және автомобиль жолдары басқармасы мен өңірдегі  жолаушылар көлігі және автомобиль жолдары саласының дамуына  бөлінген бюджет қаражаты мен мемлекеттік активтердің тиімді пайдаланылуына  аудит жүргізу сыртқы мемлекеттік аудиті іс-шарасы бойынша ішкі мемлекеттік аудит департаментіне бухгалтерлік есеп пен қаржылық есептілік туралы заңнамаларын бұзу фактілері бойынша әкімшілік шара көру үшін барлығы          4 материал жолданып, оның ішінде 2 материал өндірісте, ал 2 материал бойынша әкімшілік айыппұл салынып, бюджетке өндірілді. Атап айтқанда:
1. Түркістан облысы бойынша ішкі мемлекеттік аудит департаментіне  «Түркістан қаласы әкімдігінің жолаушылар көлігі және автомобиль жолдары бөлімінің «Түркістан жол қызметі» коммуналдық мемлекеттік мекемесінде қаржылық бұзушылық фактісі анықталып, Қазақстан Республикасының 2014 жылғы 5 шілдедегі «Әкімшілік құқық бұзушылық туралы» №235-V ҚРЗ  Кодексінің 238 бабына сәйкес мекеменің қаржылық бұзушылыққа жол берген жауапты тұлғасына, яғни бас есепшісі  лауазымын атқарған Әбдіхалық Рамазан Айдарбекұлына әкімшілік шара көру үшін жинақталған құжаттар 28.09.2022 жылғы № 11/2213 санды хатпен жолданып, Түркістан облысы бойынша ішкі мемлекеттік аудит департаментінің 02.11.2022 жылғы №02-38/4475 санды жауап хатында, ҚР «Әкімшілік құқық бұзушылық туралы» Кодексінің 238 бабының 1-тармақшасының 2-бөлігімен әкімшілік жауапкершілікке тартылып, қысқартылған түрдегі 76 575 теңге айыппұл салу түріндегі әкімшілік жаза қолданылып, төленгендігі хабарланған.
2. Түркістан облысы бойынша ішкі мемлекеттік аудит департаментіне «Түркістан қаласы әкімдігінің жолаушылар көлігі және автомобиль жолдары бөлімі» мемлекеттік мекемесінде қаржылық бұзушылық фактісі анықталып, Қазақстан Республикасының 2014 жылғы 5 шілдедегі «Әкімшілік құқық бұзушылық туралы» №235-V ҚРЗ Кодексінің 238 бабына сәйкес қаржылық бұзушылыққа жол берген жауапты тұлғасына, яғни бас есепшісі  лауазымын атқарған Оспан Арман Оңалханұлына әкімшілік шара көру үшін жинақталған құжаттар 07.10.2022 жылғы № 10/2253 шығыс хаты жолданып, Түркістан облысы бойынша ішкі мемлекеттік аудит департаментінің 02.11.2022 жылғы №02-38/4480 санды жауап хатында, ҚР «Әкімшілік құқық бұзушылық туралы» Кодексінің 238 бабының 1-тармақшасының 2-бөлігімен әкімшілік жауапкершілікке тартылып, қысқартылған түрдегі 76 575 теңге айыппұл салу түріндегі әкімшілік жаза қолданылып, төленгендігі хабарланған.
3. Түркістан облысы бойынша ішкі мемлекеттік аудит департаментіне «Түркістан облысының жолаушылар көлігі және автомобиль жолдары басқармасы» мемлекеттік мекемесінде қаржылық бұзушылық фактісі анықталып, Қазақстан Республикасының 2014 жылғы 5 шілдедегі «Әкімшілік құқық бұзушылық туралы» №235-V ҚРЗ Кодексінің 207 талаптарын бұзған жауапты тұлғаға, яғни басқарма басшысы Ибрагимов Ролан Бекмагамбетовичке  әкімшілік шара көру үшін жинақталған құжаттар 11.10.2022 жылғы № 11/2265 шығыс хаты жолданды.

4. Түркістан облысы бойынша ішкі мемлекеттік аудит департаментіне «Түлкібас ауданы әкімдігінің тұрғын үй-коммуналдық шаруашылық, жолаушылар көлігі және автомобиль жолдары бөлімі» коммуналдық мемлекеттік мекемесінде қаржылық бұзушылық фактісі анықталып, Қазақстан Республикасының 2014 жылғы 5 шілдедегі «Әкімшілік құқық бұзушылық туралы» №235-V ҚРЗ Кодексінің 238 бабына сәйкес қаржылық бұзушылыққа жол берген жауапты тұлғасына, яғни мекеме басшысы Бейсеев Алмаз Абдикадировичке әкімшілік шара көру үшін жинақталған құжаттар 11.10.2022 жылғы № 10/2260 шығыс хаты жолданды.
Сонымен қатар, мемлекеттік аудит жүргізу барысында «Түркістан қаласы жолаушылар көлігі және автомобиль жолдары бөліміне қарасты «Түркістан жол қызметі» коммуналдық мемлекеттік мекемесінің 09.09.2022 жылғы «Әбдіхалық Рамазанға тәртіптік жаза қолдану туралы» №50 бұйрығына сәйкес, кемшіліктерге жол бергені үшін бас есепші Әбдіхалық Рамазанға «ескерту» түріндегі тәртіптік жаза қолданылған.

3.2. Мемлекеттік аудит нәтижелері бойынша тұжырымдар
Түркістан облысы бойынша тексеру комиссиясымен аудитте қойылған мақсат пен белгіленген ауқым шегіндегі аудит мәселелері бойынша  Түркістан облысы бойынша 2020-2025 жылдарға арналған «Нұрлы жол» мемлекеттік бағдарламасының іске асырылуына және Түркістан облысының жолаушылар көлігі және автомобиль жолдары басқармасы мен өңірдегі  жолаушылар көлігі және автомобиль жолдары саласының дамуына  бөлінген бюджет қаражаты мен мемлекеттік активтердің тиімді пайдаланылуына  аудит жүргізілді. 
Осы  аудиторлық іс-шарамен жалпы  тексеру кезеңіне 74 912 143,7 мың теңге (республикалық бюджет қаражаты 18 103 772,0 мың теңге) қамтылды.
Жүргізілген сыртқы мемлекеттік аудит барысында барлығы                        80 426 386,8 мың теңгеге қаржылық бұзушылық анықталып, оның ішінде аудиторлық іс-шара барысында 7 056 943,8 мың теңгесі қалпына келтірілді.


Рәсімдерді орындау тәртібінің бұзылуы бойынша жалпы 30 бірлік бұзушылық фактілері 5 объектіде орын алған, оның ішінде  бухгалтерлік есепті жүргізу және бюджеттік, қаржылық есептілікті жасау кезінде  бойынша                         5 мекемеде 23 бірлік, бюджет қаражатын және активтерді пайдалану кезіндегі бюджет заңнамасы және өзге де заңнама бұзушылықтары бойынша 2 мекемеде 7 бірлік  анықталған. 
Бұзушылықтар мен кемшіліктердің негізгі себептерінің бірі бюджеттік қаржыларды пайдалану кезіндегі бюджет және өзге де заңнама, бухгалтерлік есептілікті жүргізу және қаржылық есептілікті жасау тәртібінің талаптарының сақталмауы болып табылады.
 Сондай-ақ, аудиторлық іс-шара барысында бір қатар аудит объектілерінде  Қазақстан Республикасы Қаржы министрінің 2010 жылғы  03 тамыздағы №393 бұйрығымен бекітілген Мемлекеттік мекемелерде бухгалтерлік есепке алуды жүргізу қағидаларының 3-тармағы және Қазақстан Республикасы Бюджет кодексінің талаптарының бұзылғаны анықталған. Яғни мекеменің негізгі қорлары бухгалтерлік шоттарына  кіріске алынбағаны және бухгалтерлік корреспонденциясы берілмеу себебінен, мекеменің балансынан негізсіз есептен шығарылғандығы анықталған.
Сонымен қатар, Түлкібас ауданы әкімдігінің тұрғын үй-коммуналдық шаруашылық, жолаушылар көлігі және автомобиль жолдары бөлімі» коммуналдық мемлекеттік мекемесіне  техникалық қадағалаушы «ОҚО, Түлкібас ауданы, «Тастыбұлақ-Көксағыз-Майтөбе-Қожамберді» аудандық  маңызы  бар автомобиль  жолын  күрделі жөндеу» жұмыс жобасы бойынша жүргізілген  құрылыс жұмыстарына жобаның іске асыру барысы, мердігердің  қызметі, жұмыс сапасы (фото есеп қосымшамен бірге), бөлінген бюджет қаражатының игерілуі туралы тапсырыс берушіге ай сайынғы есептері берілмеген. 

«Түркістан облысының жолаушылар көлігі және автомобиль жолдары басқармасының «Оңтүстік жолдары» шаруашылық жүргізу құқындағы мемлекеттік коммуналдық кәсіпорны «Түркістан облысы әкімдігінің                          іс басқармасы» КММ-нің тенгеріміндегі Шымкент қаласы, Тауке хан данғылы  6 орналасқан ғимаратында  жалға алып тұруда. Аудит жүргізу барысында объектіні жалдауға беру жалға алушының, өкілдері қол қоятын және жалға беруші бекітетін қабылдау-тапсыру актісі жасалмаған. Осылайша заң нормаларының талаптары бұзылған.
Бюджеттің сапалы орындалуын қамтамасыз етуге аса көңіл бөлініп, бюджет қаржысының толық игерілуін қамтамасыз етуді жақсарту мақсатында бюджеттік бағдарламалар әкімшілері және мекемелер тарапынан өз мерзімінде жүйелі іс-шараларды жүргізу қажет.
Қазақстан Республикасы заңнамасының талаптары қатаң сақталуы тиіс.

3.3  Мемлекеттік аудит нәтижелері бойынша ұсынымдар  мен тапсырмалар:
1. «Түркістан облысы бойынша 2020-2025 жылдарға арналған «Нұрлы жол» мемлекеттік бағдарламасының іске асырылуына және Түркістан облысының жолаушылар көлігі және автомобиль жолдары басқармасы мен өңірдегі  жолаушылар көлігі және автомобиль жолдары саласының дамуына  бөлінген бюджет қаражаты мен мемлекеттік активтердің тиімді пайдаланылуына аудит жүргізу» аудиторлық іс-шарасы бойынша мемлекеттік аудиттің қорытындылары бойынша материалдар Тексеру комиссиясының отырысында қаралсын. 
2. Аудит қорытындысы бойынша ақпарат Түркістан облысы әкімінің аппаратына жолдансын.
Сондай-ақ, Аудиторлық іс-шара барысында  барлығы 7 056 943,8 мың теңге қалпына келтірілгені, аудиторлық іс-шара жүргізу барысында 1 жауапты лауазымды тұлғаға тәртіптік шара қолданылғаны, әкімшілік шара көру үшін Ішкі мемлекеттік аудит департаментіне 4 материал жолданғаны назарға алынсын.
Мемлекеттік аудит жүргізу барысында анықталған бұзушылықтар мен кемшіліктерді жою үшін аудит объектілеріне нұсқамалар жолдансын.
Атап айтқанда: 

1. «Түркістан облысы жолаушылар көлігі және автомобиль жолдары басқармасы» мемлекеттік мекемесінің басшысына:

1) 2023 жылғы 23 қаңтарына дейін мекемеде Қазақстан Республикасының нормативтік құқықтық актілерінің, бюджеттік және өзге де заңнамаларының талаптарының сақталмауына жол берген қызметкерлердің тәртіптік жауапкершілігі қаралсын;
2) 2023 жылғы 23 ақпанға дейін 73 369 443,0 мың теңгенің жұмыстарын қалпына келтіру шараларын қабылдасын.
2. «Түркістан қаласы әкімдігінің жолаушылар көлігі және автомобиль жолдары бөлімі» мемлекеттік мекемесінің басшысына:
1) 2023 жылғы 23 қаңтарына дейін мекемеде Қазақстан Республикасының нормативтік құқықтық актілерінің, бюджеттік және өзге де заңнамаларының талаптарының сақталмауына жол берген қызметкерлердің тәртіптік жауапкершілігі қаралсын.
3. «Түлкібас ауданы әкімдігінің тұрғын үй-коммуналдық шаруашылығы, жолаушылар көлігі және автомобиль жолдары бөлімі» коммуналдық мемлекеттік мекемесінің басшысына:

1) 2023 жылғы 23 қаңтарына дейін мекемеде Қазақстан Республикасының нормативтік құқықтық актілерінің, бюджеттік және өзге де заңнамаларының талаптарының сақталмауына жол берген қызметкерлердің тәртіптік жауапкершілігі қаралсын.
4. «Түркістан облысының жолаушылар көлігі және автомбиль жолдары басқармасының шаруашылық жүргізу құқығындағы «Оңтүстік жолдары» мемлекеттік коммуналдық кәсіпорнының басшысына:

1) 2023 жылғы 23 қаңтарына дейін мекемеде Қазақстан Республикасының нормативтік құқықтық актілерінің, бюджеттік және өзге де заңнамаларының талаптарының сақталмауына жол берген қызметкерлердің тәртіптік жауапкершілігі қаралсын.
 3.4 Қосымша:
Мемлекеттік аудит нәтижелері бойынша анықталған бұзушылықтар мен кемшіліктердің жиынтық тізілімі.
Тексеру комиссиясының  мүшесі

